
తే. లోడి గంధర్వు లూడనిఁ బాడి రచ్చ,రలకుఁ జెఱ లుప్పతిలె మహారాజికులకుఁ

    గలిగె దలగంప దింపనివలసపాటు, రాక్షసులు సేయురాయిడి రఘువరేణ్య. 



క. నిరయగతు లైన ప్రాణుల, కరణిన్ రక్షకుని నొకనిఁ గనక సుకేశా

    సురసుత బాధిత భువనాం, తరగతు లాపదలఁ బడిరి తత్కాలమునన్. 235 



శా. ఆరాత్రించర శేఖరుల్ ముగురు నిట్లాదిత్యహృద్భీకర 

    స్వైరస్ఫారవిహారులై తమకు భూస్వర్గంబులీలన్ మనో 

    హారం బౌనగరం బొనర్చుటకుఁ గా నర్థించి శిల్పప్రభా

    ధౌరేయుం డగువిశ్వకర్మఁ దలఁపన్ దద్ధన్యుఁ డే తెంచినన్ . 236.



ఉ, మాల్యవదాదు లి ట్లని రమర్త్యులకల్మియు బల్మి కీర్తిబా

    హుళ్య మెఱింగి వారికి యథోచితగేహము లీ వొనర్పఁ బ్రా 

    బల్యముఁ జెందె నీచతురభావము దిక్కుల నోయి శిల్ప కౌ 

    శల్యనిధాన మాకు నిఁక సద్గృహముల్ రచియింపఁగాఁ దగున్. 237



మ. హిమవత్పర్వతమౌళిమీఁద నయినన్ హేమాద్రిపై నైన మం 

     థమహీధ్రాగ్రణిమీఁద నైనఁ గలధౌతక్షోణిభృచ్చృంగతుం 

     గమణీగోపురసౌధయూథములు గల్గన్ మాకు నిర్తింపు గే 

     హము లంచున్ వచియింప నయ్యమరశిల్పాచార్యవర్యం డనున్ , 238



                    §§§ విశ్వకర్మవలన నెఱింగి మాల్యవదాదులు లంకఁ జేరుట §§§ 

ఉ. దక్షిణవారిరాశితటధారుణి భాసుర మౌఁ ద్రికూటనా

    మక్షితిభృద్వరేణ్య మసమానమణీమయసానుసంపదన్ 

    దక్షిణదిక్త్రికూట మనఁ దద్గిరిశృంగమునం దొనర్చితిన్ 

    రాక్షసులార ము న్నొకపురం బసురేంద్రునియాజ్ఞ పెంపునన్.   239 



వ. అదియును షష్టియోజనవిస్తీర్ణంబును శతయోజనాయతంబును వినిర్త లముక్తా

ఫలనిర్మితనర్మహర్మ్యచ్ఛవిచ్ఛటాధవళితహరిదశ్వహరిత్తురంగంబును నుత్తుంగ గోపురోపరిద్వారాంతరస్థాపితకాంచన పాంచాలికాబాలికా స్తనాంతరక్షౌమ పటోత్తరీయాయితవియత్తటినీతరంగంబును వాసవకృతత్రాసనీరాసార్థవనరాశి సమానీత కలధౌత గిరిపోతతులితలలితమణిమయ క్రీడాచలవిరాజమానంబును నిజవైభవాధఃకృతసమగ్రసౌభాగ్య లక్ష్మీప్రార్థనానిమిత్తసమాగత భోగవతీపురవ్యంజకపరిఖాయితాంభోధిగతాత్మప్రతిబింబంబును 

శతకోటి శివాలయనీల ప్రాకారజాలప్రభాభిధముధాభ్రమర సముదయారణ కమలాయిత కమలహిత మండలంబును నాయికోచిత మరకత మణిమయ ఘననివసనకనకవసనగగనలక్ష్మి ప్రకల్పితపుష్పోపహారాయితతారాప్రతానంబును వనపవనచలితలతాప్ర తానపతత్ప్రసూనపరిమళమిళితపరాగవాసితాజాండకరండంబును సమస్తవస్తువిశేషంబులకు జన్మనివాసంబును నఖిల విభవలక్ష్మీవిలాసంబులకు వీడుపట్టును నై కనుపట్టునట్టుగా గంగాదిశకునదుష్ప్రవేశంబును టంకాగ్రవిచ్ఛిన్న చతుర్దిశా

		 ఈ పేజీలో చివరి మార్పు 4 మే 2020న 07:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

